
Felles Landbrukskontor ÅLA har innspel til Låvi kraftverk sin konsesjonssøknad. Innspel etter 
utvida frist etter synfaringa. 

 

Felles Landbrukskontor ÅLA har forståing av at føreliggande konsesjonssøknad er ein 
overordna søknad utan grundige detaljar. Det er kome inn mange detaljinnspel, og det vart 
snakka mykje om deltaljar på synfaringa torsdag 27. august 2026. Alle innspel, både 
skriftlege og munnleg (noterte) innspel vert teke med i vidare planlegging på detaljnivå, er 
meldinga frå Hafslund på synfaringa. 

 

Felle Landbrukskontor ÅLA si vurdering gjeld stort sett det same som Statsforvaltaren i 
Vestland har fremja motsegn mot konsesjonssøknaden. Felles Landbrukskontor ÅLA meina 
det per i dag, er for lite/få utgreiingar, dokumentasjon og planar kring tap og/eller 
erstatningsareal for jordbruksareala.  

 

Me meina til dømes at det må utførast grunnundersøkingar for å kunne rekne på mengde 
matjord ein kan finna på areal tiltaket kjem til å råka. Dette for å kunne vere meir førebudd 
på mengde matjord ein kan nytta på erstatningsareala for matproduksjon. Det kan i mange 
høve vera mykje meir matjord enn topplaget som er pløybart på om lag 30 cm, på både 
dyrka og overflatedyrka areal. 

 

Me meina og at det må vurderast på nytt om dei store permanente deponiareala kan 
utformast som framtidig landbruksareal som fulldyrka, overflatedyrka og innmarksbeite. 



Dersom det ikkje er nok matjord for å dyrke opp og/eller etablera alt arealet på/ved dei 
permanente deponia til landbruksareal i med ei gong, vil det vera positiv å ha areal 
disponibelt for å køyra til matjord ved eit seinare høve for etablering av landbruksareal i 
framtida.  

 

Slik situasjon er i verden i dag, ser me på det som særs viktig at ved slike og alle andre 
utbyggingar/tiltak som «tek» av landbruksareala i landet vårt, må tiltaka få vilkår om å 
erstatta landbruksareala som vert råka som eit minimum, eller at det vert tilrettelegging for 
anna nytt landbruksareal som vert betre. 

Me ber og om at dykk har tett dialog med oss (Felles Landbrukskontor ÅLA) for dei neste 
trinna i planarbeidet. 

 

 

Med helsing 

Landbrukssjef 

Magnhild Aspevik 

Sakshandsamar 

Marianne Nygård 

 

Dokumentet er elektronisk godkjent og er utan signatur 

